
De novo Nietzsche. Un ano des-
pois do centenario da sia morte duran-
te 0 que se prodigaron escritos sobre a
stia obra, volve a recordarno-lo profe-
sor Francisco Sampedro a este incom-
bustible pensador. ;Que ten Nietzsche
para que deba ser recordado xa no
lumbrigar do século XXI? Quizabes a
Humanidade ainda ten unha débeda
pendente con el e el non se decide a
cruzar a ourela do esquecemento men-
tres non a cobre. Seguro que era un
neno feliz no seo da familia do pastor
protestante, Karl Ludwig, con sUa nai e
seus dous irmans, Elisabeth e Josef.
Pero con tan s6 cinco anos a vida délle
un xiro radical coa morte de seu pai e
seu irman. Desde enton vive nun
ambiente exclusivamente feminino:
nai, tia e irmé. O desamparo que signi-
fica a figura paterna vai deixar unha
profunda pegada que non se borrara.
No colexio era un neno solitario, timi-
do, con dificultades para comunicarse
cos demais pero brillaba pola sua inte-
lixencia e dotes para a musica: tocaba
moi ben o piano e mesmo compoiiia.
Sen embargo, sta nai confiaba en velo
convertido en pastor, seguindo a tradi-
cién familiar. Con ese fin empezou a

estudiar Teoloxia en Bonn. Rematado o
primeiro curso, tras unha tensa discu-
sién con swa nai, decide abandonar
Teoloxia e dedicarse exclusivamente a
Filoloxia. Hai ai un distanciamento da
autoridade materna e o inicio dunha
ruptura relixiosa que se afondara co
tempo. Filélogo excepcional e catedra-
tico en Basilea con s6 24 anos, de novo
a stia ousadia intelectual, alentada pola
amizade de Wagner, lévao a atacar de
forma directa os ilustres fil6logos ale-
mans en A orixe da traxedia. A partir de
agora, Nietzsche, como di un deles
—Usener— considérase “cientifica-
mente morto”. Tampouco triunfou no
terreo amoroso: a curta relacion con
Lou von Salomé a quen admiraba pola
stia beleza e intelixencia rematou en
decepcion. Nietzsche queda so, filésofo
errante que vive en pensions barateiras
alternando o mar e a montafia por esi-
xencias da sua delicada saude.
Describeo ben Stefan Zwieg cando di
gque se pode atopar “nun mesquifio
comedor dunha pension de 6 francos-
dia nun hotel dos Alpes ou xunto &
ribeira do Liguria [...]. O seu traxe ¢
escuro e coidadosamente aseado, escu-
ra € tamén a sua face e o seu cabelo cas-

tafio vai revolto, como axitado pola
ondada; escuros son igualmente os
seus ollos, que se ven tamén a través
duns cristais grosos, extraordinaria-
mente grosos. Semella un home que
vive nas sombras, mais ald da socieda-
de, mais ala da conversacion, e que esta
sempre temeroso de todo o que sexa
ruxido ou mesmo son... Nin un vaso de
Vifio, nin un vaso de cervexa, nada de
alcohol, nada de café [..]; so unha
comida sobria e unha conversacion de
cortesia en voz baixa co vecifio de
mesa”. A penas contou cunha manchea
de amigos. Os Ultimos anos pasaos na
casa materna xunto a nai e a irma, quen
logo manipulara as stas obras en pro-
veito propio.

¢Por que segue interesando a obra
de Nietzsche? Hai varias causas que
poden explicar ese renovado interese
polos seus escritos. Unha delas é a
forma na que se implica no que di
xogandose o tipo nas sUas criticas ace-
das. EI mesmo tivo que costear do seu
peto a edicién dalgunha obra por non
atopar quen lla quixese publicar. Os
seus dardos envelenados dirixense
cara & moral, relixién, politica ou filo-
soffa. Todo apunta na mesma direc-
cién: a cultura decadente. Nietzsche é
un experto na arte de conduci-lo lector
cara 0s altos cimbros para amosarlle o
abismo estarrecedor. Como di
Sampedro, combina dotes psicoloxicos
e literarios para provoca-lo desacougo,
ese estrafio fendmeno de atraccion e
repulsion. Tamén se move con mestria
na penumbra da ambiguidade, no cho-
que das contradiccions, deixando

intencionadamente por aclara-lo senti-
do final de moitos enunciados. Quere
obrigar a pensar.

O libro de Sampedro mergullase
no discurso politico nietzscheano,
nunha cuestion que levantou paixons e
segue a ser polémica. Queda fora de
toda dubida que Nietzsche non se sen-
tiu atraido pola politica nin polos poli-
ticos, pero si se interesou polo poder, a
cultura e o tipo de sociedade na que
vivia. O que escribiu sobre estes temas
tivo repercusions na politica. O seu
pensamento foi utilizado polo nacio-
nalsocialismo aleman. (Era Nietzsche
un fascista? Sen dubida, el non foi un
fascista e morreu varios anos antes de
que o nazismo alcanzase o poder. Sen
embargo, algo debe haber nos seus
escritos que permitise convertelo en
filosofo do nazismo (coa inestimable
axuda, por suposto, de sUa irmé
Elisabeth, casada con Bernhard Forster,
membro destacado do partido nazi).
Sampedro trata de dar resposta a esta
cuestién esculcando nos textos de
Nietzsche e apoiandose no seu xuizo
na testemufa de relevantes especialis-
tas. A principal dificultade para enten-
der a Nietzsche deriva da stia forma de
escribir: abundancia de metaforas insi-
nuantes, ambiguidades intencionada-
mente escuras ou contradicciéns apa-
rentemente insuperables.

Durante a sUia vida Nietzsche ata-
cou 6 alemén a quen cualifica de cana-
lla vulgar. Para distanciarse del acode a
sUa orixe polaca: “eu son un aristécrata
polaco, pur sang”. E con relacion 6

Kaiser comenta que “non lle concede-
ria a honra de se-lo meu cocheiro”.

¢Que ten que ver Nietzsche co
antisemitismo? Non adopta unha pos-
tura clara. Ten textos xenéfobos que
defenden a pureza de razas e sinala a
mestura delas como causa da decaden-
cia de Occidente. As mesmas ideas
socialistas e democréticas son froito
desa mestura racial. Cofiecia a obra de
Gobinau, que solicitara en Basilea.
Pero, por outra parte, aparecen multi-
ples textos e afirmacions contundentes
onde ataca os antisemitas, empezando
por sta irma a que alcuma de “mona
antisemita vingativa”. Tamén é contun-
dente a resposta que lle d& a Theodor
Fritsch cando lle escribe gabando a sta
obra: “vostede faime vomitar, sinto
noxo cando o nome de Zaratustra sae
da stia boca”.

Nietzsche explica o antisemitismo
do seu tempo como unha reaccién de
resentidos fronte 6 xudeu que se fixo 6
longo dos anos a base de loitar contra
todo e contra todos e que nese momen-
to ten xenialidade e cartos. De ai deriva
o rancor da masa contra os xudeus. Hai
un texto significativo de Nietzsche que
cita Sampedro na paxina 77: “Todo o
problema dos xudeus non se da no seo
dos Estados nacionais mais que en
tanto en canto aqui o seu activo dina-
mismo e a sUa intelixencia superior, 0
seu capital de espirito e de vontade
durante longo tempo amasado de xera-
cién en xeracion na escola do sufrimen-
to, ten que chegar a prevalecer por
todas partes dun suxeito que esperta a
envexa e o odio, de modo que en case

tédalas nacions actuais [...] vai subindo
de ton a indecencia literaria de leva-los
xudeus 6 matadoiro como chibos
expiatorios de todolos males publicos e
privados posibles [..]. Toda nacion,
todo home ten calidades desagrada-
bles, mesmo perigosas; é cruel preten-
der que o xudeu poida ser unha excep-
cion [...] quizabes sexa en xeral 0 mozo
financeiro xudeu a mais noxenta inven-
cién da raza humana. Quixera, a pesar
de todo, saber canto debe, nun balance
de conxunto, perdoarselle a un pobo
gue, non sen culpa de todos nés, tivo a
historia mais dolorosa de entre tédolos
pobos, e 6 que se lle deben o home
mais nobre (Cristo), o sabio mais inte-
gro (Spinoza), o libro mais influinte e a
lei moral mais eficaz do mundo [...]".

A apoloxia da violencia, que
tamén abunda na obra de Nietzsche,
ligase con frecuencia a practicas nazis
con respecto 0s xudeus, cingaros ou
comunistas. Na Xenealoxia da moral
aparece o significativo texto da Besta
loura: “Eles saborean enton a liberdade
de toda coaccion social, mantéfiense na
selva protexidos da tensién ocasionada
polos valos, polo valo da paz en comu-
nidade, retrotraéndose a conciencia
inocente do animal depredador, que
deixa tras de si unha sucesion de cri-
mes, incendios, violaciéns, torturas,
como se dunha simple falcatruada de
estudiantes se tratase [...]. No fondo de
todas esas razas nobres agochase o ani-
mal de presa, a errante besta loura
cobizosa de botins [...]”. Nietzsche
defende unha xerarquia baseada na
forza bruta.

Tamén se apunta na obra a posi-
cién nietzscheana en relacién coa gue-
rra. A guerra é unha loita por unha
vida superior e a sociedade que renun-
cia a ela entra en decadencia. Por iso
Napoleon é considerado como un
heroe porque sabe espertar de novo o
soldado que loita polo poder. Pola con-
tra, a democracia é nociva porque
defende a convivencia pacifica, 0 home
que devén libre e sofia co benestar dos
tendeiros, os cristians, as vacas, 0sS
ingleses e os demacratas.

Pero tamén hai alegacions en prol
da paz, antimilitaristas e en contra da
crueldade. Nietzsche rexeita a cruelda-
de como propia do canalla e critica 0s
exércitos porque sacrifican o mellor da
mocidade.

Nietzsche non transfire o sufri-
mento a un ser transcendente ou &
natureza. Precisamente a forza da von-
tade midese polo grao de vida que
acada nun mundo sen sentido. Por ese
motivo se opén a SAcrates e Platon que
racionalizan a vida e afogan a suUa
dimension dionisiaca. O problema —di
Sampedro— é que Nietzsche fai do
vicio virtude. A crueldade pode ser
pracenteira para o sadico que a inflixe,
pero non para as victimas que a sofren.

Rexeita o racionalismo cartesiano,
a llustracion e o contractualismo por-
que todos eles van contra a vida e con-
tra o espirito de superacioén dos mello-
res, da elite. A mesma Revolucién
francesa non é sendn o triunfo da moral
do rabafio. O contrato social é unha
estratexia dos febles para facerse oir.

En relacién coas mulleres e os
movementos feministas, Nietzsche ten
a sla teima particular. Probablemente a
infancia nun ambiente exclusivamente
feminino, a marcaxe de stda irma e o
fracaso amoroso tefien moito que ver
coa misoxinia e o desprezo cara 0
mundo feminino.

Finaliza o autor do libro cunha
pregunta: ;Queda algiin modo de ser-
mos nietzscheanos? A resposta é afir-
mativa. Hai suficientes ideas na obra
de Nietzsche, e enumera algunhas que
seguen a interesarnos hoxe en dia para
entende-la sociedade na que vivimos e
a politica vixente. Nietzsche ainda
segue a ser un estimulo poderoso para
pensar.

Manuel Rivas Garcia
Instituto Rosalia de Castro
Santiago de Compostela

